
 کی کرایہ چوری کے خلاف کوششوں سے آگاہ کیا ہے    MTAنے نیو یارک کے شہریوں کو  HOCHULگورنر 
  

فیصد   30کی پہلی سہ ماہی تک  2025کی دوسری سہ ماہی سے  2024پورے سب وے نظام میں کرایہ چوری میں 
 کمی آئی ہے  

  
   بس کی کرایہ چوری میں تین مسلسل سہ ماہیوں سے کمی ہو رہی ہے

  
سب وے اسٹیشنوں پر ایمرجنسی گیٹس پر تاخیر سے نکلنے کا نظام نافذ کیا جائے گا تاکہ   150سال کے اختتام تک 

 کرایہ چوری کے 'سپر ہائی وے' کا سدباب کیا جائے 
  

MTA  کے موسمِ خزاں میں تنصیب کے آغاز کے لیے کرائے والے جدید گیٹس کے چار ماڈلز   2025کی جانب سے
 کا تجربہ کیا جائے گا 

  
   فیصد کمی آئی ہے 60ٹرن اسٹائل فنز اور سلیوز والے سب وے اسٹیشنوں پر ٹرن اسٹائل پر سے پھلانگنے میں 

  
  

 Metropolitan)کیتھی ہوکل( نے آج میٹروپولیٹن ٹرانسپورٹیشن اتھارٹی ) Kathy Hochulگورنر 
Transportation Authority, MTA ،کے کرایہ چوری کے خلاف کثیر جہتی منصوبے اور سب وے، بسوں )

مسافر ریل روڈز، اور پلوں اور سرنگوں پر ٹول کلیکشن میں بہتری کے حوالے سے تازہ ترین پیش رفت کے بارے  
مسافروں کی بڑھتی ہوئی تعداد اور کرایہ چوری کے خلاف اقدامات کے نتیجے میں، کرائے کی آمدنی،  میں بتایا ہے۔

نے کرایہ چوری میں کمی لانے   MTAفیصد بڑھ گئی ہے۔ گزشتہ دو برسوں کے دوران،  67کے مقابلے میں  2021
کے لیے مساوات، تعلیم، نفاذ اور ماحولیات پر مرکوز ایک سلسلہ وار حکمت عملی والے اقدامات پر عمل درآمد کیا  

فیصد کرایوں اور ٹولز سے حاصل ہوتا ہے، اس لیے کرائے کی ادائیگی سے   40کے آپریٹنگ بجٹ کا  MTAہے۔ 
MTA  ہر ادا شدہ کرائے سے ٹرینوں اور بسوں کی    —کی نظام کو چلانے کی صلاحیت پر براہِ راست اثر پڑتا ہے

آمدورفت برقرار رہتی ہے اور ٹرانزٹ کے ایک بہتر نظام میں معاونت حاصل ہوتی ہے۔ کرایہ چوری کے خلاف متعدد  
بلین تک پہنچ گئی   5$میں  2024ا ہے، جو حکمت عملیوں کی مدد سے، کرائے کی مجموعی آمدنی میں اضافہ ہو رہ

  ملین تک بڑھ گئی تھی۔ 322$کے مقابلے میں  2023تھی اور 

  
"یہ اعداد و شمار ظاہر کرتے ہیں کہ کرایہ اور ٹول چوری کے خلاف ہماری جامع حکمت عملی مؤثر ثابت ہو رہی ہے  

"سخت نگرانی  )ہوکل( نے کہا۔  Hochulگورنر اور سسٹم کے صارفین اور ٹیکس دہندگان کو اس کا فائدہ ہو رہا ہے،" 
استعمال کرتے رہیں گے تاکہ کرایہ   — ہم اپنے اختیار میں موجود تمام وسائل  —اور نئے بنیادی ڈھانچے سمیت 

چوری روکی جا سکے، خلاف ورزی کرنے والوں کو جوابدہ ٹھہرایا جا سکے، اور ان اعداد و شمار کو درست سمت  
  میں آگے بڑھایا جا سکے۔"

  
MTA  کے صدر اورCEO Janno Lieber ،گزشتہ دو سالوں سے ہم ہر زاویے سے کرایہ   )جانو لائبر( نے کہا"

جس کے نتیجے میں نظام کو کرایہ چوروں کے خلاف مضبوط   —چوری اور ٹول چوری کے خلاف کام کر رہے ہیں 
بنایا جا رہا ہے، کرائے کی ادائیگی آسان بنائی جا رہی ہے، رعایتی کرایوں کے حوالے سے آگاہی بڑھائی جا رہی ہے،  



اور ہاں، زیادہ عملدرآمد بھی کیا جا رہا ہے۔ اب ان کوششوں کے مثبت نتائج سامنے آ رہے ہیں، جو جلد ہی آنے والے 
  ان نئے جدید کرایہ گیٹس کے ساتھ مزید بہتر ہو جائیں گے۔"

  

NYC  ٹرانزٹ کے صدرDemetrius Crichlow   ،کرایہ وصولی میں بہتری لانے  )ڈی میٹریس کریچلو( نے کہا"
کی حکمت عملیاں مؤثر ثابت ہو رہی ہیں۔ ہمیں یہ دیکھ کر خوشی ہے کہ ان کوششوں کے نتائج سامنے آنا شروع ہو  

کے ساتھ مل کر نگرانی    NYPDگئے ہیں، اور ہمیں توقع ہے کہ جیسے کہ ہم ان اقدامات کو وسعت دیں گے اور 
  جاری رکھیں گے، تو مزید بہتری آئے گی۔"

  
MTA ( لانگ آئی لینڈ ریل روڈLong Island Rail Road, LIRR کے صدر )Rob Free   روب فری( کے(

"سوار ہونے پر رسید کاٹنے کی نئی پالیسی اور سوار ہونے سے پہلے کے تصدیقی پروگرامز کے ذریعے، مطابق، 
LIRR  صارفین بھی کرایہ چوری کے خلاف   — میں کرائے کی وصولی میں زبردست بہتری دیکھنے میں آئی ہے

ہماری کوششیں دیکھ رہے ہیں اور ان کو سراہ رہے ہیں۔ نئی پالیسی کے تحت رسید جاری کرنے کے لیے افراد سے 
کی شاندار معاونت کے بغیر ممکن نہیں تھا، جن   MTAPDدرست شناختی کارڈ فراہم کرنے کا تقاضا کیا جاتا ہے، جو  

 کی ٹرینوں پر بڑھتی ہوئی موجودگی نے صارفین کے احساسِ تحفظ پر بھی مثبت اثر ڈالا ہے۔" 
  

MTA نارتھ ریل روڈ کے صدر -میٹروJustin Vonashek  میٹرو نارتھ پر کرائے   ،)جسٹن ووناشیک( کے مطابق"
کی ادائیگی کو یقینی بنانے کے لیے ٹرین کے عملے نے بہترین کام کیا ہے۔ سوار ہونے پر رسید کاٹنے کی نئی پالیسی 

جس میں اس بات پر   —کی معاونت سے، کرائے کی پابندی سے متعلق رویے کو مزید تقویت ملی ہے  MTAPDاور 
زور دیا گیا ہے کہ سفر کے لیے ایک کارآمد ٹکٹ ہونا لازمی ہے۔ اور صارفین کو سوار ہونے سے پہلے ٹکٹ  

ارفین میں کرائے کے ساتھ  خریدنے اور فعال کرنے کی یاد دہانی کروانے والے مزید علامتی اشاروں کے ذریعے، ص
  ادت فروغ پا رہی ہے۔"سوار ہونے کی ایک بہتر ع

  
MTA  بریجز اینڈ ٹنلز کی صدرCatherine Sheridan   ،ٹول ریونیو ہی، عوامی )کیتھرین شیریڈن( نے کہا"

ٹرانزٹ کے لیے مالی معاونت کا ایک اہم ذریعہ ہے اور گزشتہ سال شروع ہونے والے مابین اداراتی ٹاسک فورس نے 
اور ان کوششوں میں مزید اضافہ ہو رہا ہے، جس میں اب   —ہماری ٹول کلیکشن کی کوششیں مزید مضبوط کی ہیں 

کے محکمہ جات بھی شامل ہو گئے ہیں۔ اس بے مثال ہم آہنگی کے نتیجے   ویسٹ چیسٹر اور نساؤ کاؤنٹی کے پولیس
میں پورے خطے میں کامیابی حاصل ہوئی ہے اور یہ ان ڈرائیوروں کے لیے ایک واضح پیغام ہے جو ٹولز ادا کیے  

  کہ اپنی گاڑی گنوانے کا خطرہ مول نہ لیں، بس ٹول ادا کر لیں۔" —کرتے ہیں  بغیر فرار ہونے کی کوشش
  

  نظام میں بہتری لانا

MTA   کی جانب سے سفر اور سروس کے نئے ریکارڈز قائم کیے جا رہے ہیں۔ سب وے نے اپنی سب وے تاریخ کی
( حاصل کیا  Customer Journey Time Performance, CJTPسب سے بہترین کسٹمر جرنی ٹائم پرفارمنس )

( پروگرام کے شروع ہونے کے بعد سے  Congestion Relief Zoneفیصد ہے؛ کنجیشن ریلیف زون )  86ہے، جو 
فیصد تک اضافہ ہوا ہے؛ جبکہ مسافر ریل روڈز نے وقت کی پابندی کے نئے   20مینہیٹن میں بسوں کی رفتار میں 

فیصد  96نے  LIRRفیصد اور  99نارتھ نے مارچ میں -ریکارڈ قائم کیے ہیں، وقت پر آمد کے حوالے سے میٹرو
  کارکردگی حاصل کی ہے۔

  
نے سروس میں اضافے اور بہتری پر توجہ   MTAزیادہ سے زیادہ مسافروں کو واپس لانے کی کوشش کے طور پر، 

)ہوکل(   Hochulگورنر  —میں  2023مرکوز کی ہے، ساتھ ہی سب وے میں حفاظت پر بھی سرمایہ کاری کی ہے۔  
سب وے لائنوں پر سروس میں مرحلہ وار بہتری کا  12نے  MTA —اور ریاستی قانون ساز ادارے کی معاونت سے 

مارچ سے نافذ العمل سروس میں اضافے سے  30ایک سلسلہ شروع کیا تھا، جسے اب آٹھ ایکسپریس بس روٹس پر 
  مقامی بس روٹس پر سروس میں بہتری کے مزید اقدامات متوقع ہیں۔ 16جون سے  29مزید تقویت ملی ہے؛ 

  

فیصد کمی   11زیادہ سروس اور زیادہ مسافروں کے ساتھ بھی، اس سال سب ویز پر رونما ہونے والے بڑے جرائم میں  
آئی ہے۔ ایک محفوظ تر ماحول بنانے کی نمایاں کوششوں کے بعد یہ ممکن ہوا ہے، جس میں اس نظام کے اندر پولیس 

بھر دو افسران کی موجودگی، ہر سب وے کار میں   کی مزید تعیناتی کرنا شامل ہے، جیسے کہ ہر ٹرین میں رات



لائٹنگ کی تنصیب، اور شدید ذہنی بیماری کے کیسز سے نمٹنے کے لیے  LEDکیمروں کی تنصیب، ہر اسٹیشن پر 
( کی توسیع  Subway Co-Response Outreach Teams, SCOUTریسپانس آؤٹ ریچ ٹیمز )-سب وے کو

  شامل ہے۔

  
  نظام کو آسان تر بنانا

  
  سب وے اور بسیں

MTA  نے نظام کا استعمال آسان تر بنانے پر توجہ دی ہے، جس میں ادائیگی کے عمل کو سادہ بنایا گیا ہے اور
صارفین کو یہ اندازہ لگانے کی مشکل سے بچایا گیا ہے کہ ان کے لیے کرائے کی کون سی صورت سب سے زیادہ 

  لیس کرایہ ادائیگی استعمال کر رہے ہیں۔فیصد مسافر ٹیپ اینڈ گو کانٹیکٹ  67مؤثر ہے۔ اب سب وے اور بسوں کے 
  

  نارتھ ریل روڈ-لانگ آئی لینڈ ریل روڈ اور میٹرو
ریٹنگ ہے، یہ ایپلیکیشن صارفین کے لیے سفر کے اوقات   4.9ایپلیکیشن کی ایپ اسٹور پر  TrainTimeمقبول 

جانچنے، مسافر ریل ٹکٹ خریدنے، بروقت سروس اپڈیٹس جاننے، نمائندے سے براہ راست بات کرنے اور مزید بہت  
یہ ایپ استعمال کرتے ہیں،  کچھ کرنا آسان بناتی ہے۔ ترانوے فیصد صارفین شیڈول دیکھنے یا ٹکٹ خریدنے کے لیے 

  فیصد ایپ کے ذریعے خریدے گئے ٹکٹوں سے حاصل ہوتا ہے۔ 71جس کے نتیجے میں ریل روڈ کی کل آمدنی کا 
  

  پلُ اور ٹنلز
میں اوپن روڈ ٹولنگ کے نفاذ کے بعد، اوپن روڈ ٹولنگ کی وجہ سے ٹولنگ کا عمل مکمل طور پر تبدیل ہو   2017

چکا ہے اور ٹول کلیکشن میں نمایاں بہتری آئی ہے۔ ٹول پلازہ پر رش نہ ہونے کی وجہ سے اس تبدیلی کے نتیجے میں 
  ر ہو گئی ہے۔ٹکراؤ میں بڑی حد تک کمی آئی ہے اور ٹریفک کی روانی بہت

  
، ریاست نیو یارک تھرووے اتھارٹی، اور پورٹ اتھارٹی برائے نیو یارک  MTAکو،  2025اپریل  15حال ہی میں، 

ویب   ZPass-E( نے ایک نئی اور بہتر Port Authority of New York and New Jerseyاور نیو جرسی )
اور ایپ لانچ کی ہے، جو اکاؤنٹس دیکھنے اور ٹولز ادا کرنے کے لیے ایک زیادہ آسان اور صارف دوست پلیٹ   سائٹ

فارم فراہم کرتی ہے۔ اور کنجیشن زون پروگرام کے آغاز کے حصے کے طور پر، صارفین کو اب یہ انتخاب حاصل  
E-کار طریقے سے ریچارج کروائیں، جو کہ ہے کہ وہ ہر سفر کے حساب سے ادائیگی کریں یا اپنے اکاؤنٹ کو خود 

ZPass اکاؤنٹس کے لیے طے شدہ معیار تھا۔  
  

  نظام کو مضبوط بنانا
  

  کرائے کے ماحول میں بہتری کے اقدامات
MTA   نے سب وے اور بسوں میں کرایہ چوری کے حربوں سے نمٹنے کے لیے کئی اقدامات کیے ہیں تاکہ ایک زیادہ

مضبوط اور کرایہ چوری کے خلاف مزاحمت رکھنے والا نظام بنایا جا سکے، جن میں ٹرن اسٹائل میں تبدیلیاں، 
( کے نظام کی تنصیب، اور گیٹ گارڈز کی تعیناتی شامل  delayed egressایمرجنسی ایگزٹس پر تاخیر سے نکلنے )

جو کہ   —ہے۔ تمام ٹرن اسٹائلز میں سے نوے فیصد کو دوبارہ تشکیل دیا گیا ہے تاکہ بیک کاکنگ کو روکا جا سکے 
کرایہ چوری کی ایک قسم ہے جس میں سب وے کے مسافر ٹرن اسٹائل کو پیچھے کھینچ کر ادائیگی کے بغیر نکلنے  

سے زائد اسٹیشنز پر گیٹ گارڈز تعینات کیے گئے ہیں۔ جن اسٹیشنوں پر گیٹ گارڈز   200ز  نی  —کی کوشش کرتے ہیں 
  فیصد کمی دیکھی گئی ہے۔ 36تعینات ہیں وہاں کرایہ چوری میں 

  

فیصد کمی آئی ہے۔   10جہاں گیٹس پر تاخیر سے نکلنے کا نظام موجود ہے، وہاں کرایہ چوری میں مجموعی طور پر 
، رواں سال کے آخر تک تاخیر سے نکلنے کے نظام  MTAسے زائد اسٹیشنز پر فعال ہے، اور  70یہ نظام فی الحال 

  اسٹیشنز تک بڑھانے کے راستے پر گامزن ہے۔ 150کو 

  
فیصد کمی    60جہاں ٹرن اسٹائل سلیووز اور فنز لگائے گئے ہیں، وہاں ٹرن اسٹائل پر سے پھلانگنے کے واقعات میں 

  ہوئی ہے۔

  بس ایگل ٹیم کا نفاذ

MTA  نےEAGLE   ٹیم کی تعیناتی کو ڈیٹا پر مبنی حکمتِ عملی کا استعمال کرتے ہوئے تیز کر دیا ہے تاکہ
EAGLE   ٹیم کی ان بس اسٹاپس پر اور دن کے ان اوقات میں تعیناتی میں اضافہ کیا جا سکے کہ جب کرایہ چوری

کی مدد سے، ایجنسی کی شہری بس کرایہ انسپکشن ٹیم، ہر   NYPDکرنے والوں کی تعداد سب سے زیادہ ہوتی ہے۔ 
مقامات پر بس کرایہ ادائیگی کو یقینی بناتی ہے، جس کے نتیجے میں ان مقامات پر کرایہ نہ دینے کے  140ہفتے 

  فیصد کمی واقع ہوئی ہے۔ 36واقعات میں 
  

EAGLE  ،ٹیم کی مداخلت والے اسٹاپس پر ٹکٹ خرید کر بس میں سوار ہونے کی شرح میں سات فیصد اضافہ ہوا ہے
  اور مجموعی طور پر بسوں پر کرایہ ادا نہ کرنے کی شرح تین مسلسل سہ ماہیوں سے کم ہو رہی ہے۔

  
 مسافر ریل روڈز  

نارتھ ریل روڈ پر کرائے کی ادائیگی کو بہتر طریقے سے یقینی بنانے کے لیے -لانگ آئی لینڈ ریل روڈ اور میٹرو
سوار ہونے پر رسید کاٹنے کی ایک نئی پالیسی نافذ کی گئی تھی۔ اگر کسی مسافر کے پاس درست ٹکٹ موجود نہ ہو تو  

نہ دی جائے تو مسافر کو ٹرین سے  IDدینے کا تقاضا کیا جاتا ہے۔ اگر  IDرسید جاری کرنے کے لیے ان سے درست 
اترنے کا کہا جاتا ہے یا پولیس کو بلایا جاتا ہے، جس کے نتیجے میں سمنز جاری ہوتا ہے، اور اگر وہ شخص پہلے  

میں اس پالیسی کے نفاذ کے بعد سے لانگ   2024بھی خلاف ورزی کر چکا ہو تو گرفتاری عمل میں آتی ہے۔ جون 
کے ایک سال میں   2024فیصد کمی آئی ہے۔ صرف   66کی گئی رسیدوں کی تعداد میں  آئی لینڈ ریل روڈ پر جاری

 140فیصد اضافہ ہوا ہے، اور گرفتاریوں کی تعداد میں  295سمنز جاری کرنے کی شرح میں گزشتہ سال کی نسبت 
  فیصد اضافہ ہوا ہے۔

  
میں سمنز کے اجراء میں   2024فیصد کمی آئی ہے، اور  31نارتھ پر، نئی پالیسی کے نفاذ کے بعد رسیدوں میں -میٹرو
  فیصد اضافہ ریکارڈ کیا گیا ہے۔ 50فیصد اضافہ ہوا ہے، جبکہ گرفتاریوں میں  162

  
اب ایک مستقل پروگرام بن چکا ہے۔ پائلٹ  — یا مسافر ریل روڈز پر بورڈنگ سے پہلے ٹکٹ کی جانچ  —گیٹنگ 

پروگرام سے حاصل کردہ اہم نتائج ظاہر کرتے ہیں کہ اس پروگرام کو مسافروں کی طرف سے مثبت انداز میں قبول  
ہ تر مسافر اپنا ٹکٹ پہلے سے نکال کر عملے کو  کیا گیا ہے اور مسافروں کے رویے میں بہتری آئی ہے، کیونکہ زیاد 

نارتھ کی جانب سے خصوصی مواقع کے دوران زیادہ تر گیٹنگ پروگرامز  - دکھانے کے لیے تیار رکھتے ہیں۔ میٹرو
  اب روزانہ ہفتے کے دنوں میں پینسلوانیا اسٹیشن پر ٹکٹ چیک کرتا ہے۔ LIRRنافذ کیے جاتے ہیں، جبکہ 

  
  پلُ اور ٹنلز

فیصد اضافہ ہوا ہے۔ گزشتہ سال شہر اور ریاست کی سب سے  44کے مقابلے میں  2021ٹول آمدنی کی وصولی میں 
بڑی مشترکہ ٹاسک فورس کے قیام سے، ان نتائج میں نمایاں بہتری ممکن ہوئی، جس کا مقصد دھوکہ دہی، چھپائی گئی  

ے والوں کے خلاف کارروائی کرنا تھا، اس کے علاوہ ٹول یا تبدیل شدہ نمبر پلیٹس والی گاڑیوں اور مسلسل ٹول نہ دین 
)کیتھی ہوکل( نے گزشتہ سال کے   Kathy Hochulنفاذ سے متعلق قانون سازی بھی شامل تھی، جس پر گورنر  

میں ٹاسک فورس کے آغاز کے بعد سے، قانون نافذ کرنے والے  2024منظور شدہ بجٹ میں دستخط کیے تھے۔ مارچ 
 1,025سے زیادہ گاڑیاں ضبط کیں، اور  4,400سے زائد سمنز جاری کیے،  45,000اداروں نے مجموعی طور پر  

  گرفتاریاں عمل میں آئیں۔

  
  آئندہ انتظامات

MTA  کی جانب سے ٹرانزٹ جرائم کے لیے سخت تر سزاؤں کی وکالت مسلسل جاری ہے، اورNYPD   کی حمایت
 (Criminal Justice Advocateکرمنل جسٹس ایڈووکیٹ )کے  MTAسے تحفظِ عامہ میں بہتری لائی جا رہی ہے۔ 

ڈسٹرکٹ اٹارنیز کے ساتھ مل کر سروس چوری اور دیگر ٹرانزٹ جرائم پر مقدمات چلا رہے ہیں، جو کرایہ وصولی 
  کے مؤثر نفاذ کے لیے نہایت اہم ہے۔

  

https://gcc02.safelinks.protection.outlook.com/?url=https%3A%2F%2Fwww.mta.info%2Fpress-release%2Fmta-appoints-kathryn-falasca-first-criminal-justice-advocate&data=05%7C02%7CRicardo.Pelaez%40otda.ny.gov%7C853c16c57ebe44acafdb08dd86688d68%7Cf46cb8ea79004d108ceb80e8c1c81ee7%7C0%7C0%7C638814505797431531%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=AefDNiWx0V3rJHCVWQFEbBfbMlvZ2WlQrfLM7LFdDBk%3D&reserved=0


MTA   کی جانب سے کرایہ چوری کے خلاف جو بنیاد قائم کی جا چکی ہے، اس کی بنا پر پیش رفت کرتے ہوئے، یہ
  ایجنسی مستقبل میں درج ذیل اقدامات کے ذریعے پیش رفت جاری رکھے گی:

( کا ایک پائلٹ پروگرام۔ یہ  Proof of Payment Systemمیں بسوں پر پروف آف پیمنٹ سسٹم ) 2026 •
( ادائیگی سسٹم کی مکمل منتقلی کے بعد ممکن ہو گا، جو اس سال کے آخر Go-and-Tapنظام ٹیپ اینڈ گو )

  تک مکمل ہونے کی توقع ہے۔
  از سرِ نو تشکیل شدہ ریلوے ٹکٹنگ پالیسیاں •
کے موسمِ گرما تک تمام ٹرن اسٹائلز کو دوبارہ  2025ٹرن اسٹائل میں ٹھوس تبدیلیاں مکمل کی جائیں گی۔  •

  ( روکی جا سکے۔Backcockingترتیب دیا جائے گا تاکہ بیک کاکنگ )

  
  جدید کرایہ گیٹس

MTA  نےConduent، Cubic، Scheidt & Bachmann اور ،STraffic  کو سب وے سسٹم کے لیے جدید
  MTAکرایہ گیٹس فراہم کرنے کے ممکنہ وینڈرز کے طور پر شارٹ لسٹ کر لیا ہے۔ اس موسمِ خزاں کے اواخر میں، 

کی جانب سے کچھ منتخب اسٹیشنز پر ان وینڈرز کے گیٹس کا تجربہ شروع کیا جائے گا، جس کے بعد حتمی فیصلہ کیا  
  جائے گا کہ کون سے گیٹس کو منظوری دی جائے گی۔

  
  20چاروں وینڈرز میں سے ہر ایک کے گیٹس پانچ جگہوں پر نصب کیے جائیں گے، اس طرح مجموعی طور پر 

  اسٹیشنز پر تنصیب عمل میں آئے گی، جن میں شامل ہیں: 

  بارکلے سینٹر- اٹلانٹک ایونیو •
• 14 St-یونین اسکوائر  
• 42 St-پورٹ اتھارٹی بس ٹرمینل  
  ایسیکس اسٹریٹ-ڈیلینسی اسٹریٹ  •
  نوسٹرینڈ ایونیو •
  یوٹیکا ایونیو-کراؤن ہائیٹس •
  روزویلٹ ایونیو - جیکسن ہائیٹس •
  ایونیو 71-فاریسٹ ہلز •

